
						વિકિસ્રોતમાંથી

					

					


					
					
					આ પાનાનું પ્રુફરીડિંગ થઈ ગયું છે
૪૭
 છેલ્લી તાલીમ :





વિચારમાં ગરક બનેલા ગુરુ બેલ્યા: 'શેખજી, અત્યારે
જરા કામમાં છું. કાલે આવીને નાણાં ખુશીથી લઈ જજો.'

ગરમ બનીને પઠાણ બેાલ્યોઃ 'એ નહિ ચાલે, આજે જ
નાણાં જોશે. ઉડામણી કયાં સુધી કર્યા કરવી છે? સાળા
શીખો બધા ચેાર લાગે છે !' આટલું કહીને પઠાણે જોરથી
વૃદ્ધ ગુરુનો હાથ પકડયો.

પલવારમાં તો ગુરુના મસ્તકમાંથી વૈરાગ્ય નીકળી આવ્યું
અને મ્યાનમાંથી કિરપાણ નીકળી આવ્યું. કિરપાણને એક
ઝટકે પઠાણનું માથું ભોંય પર પડયું, જમીન લોહીથી તરબોળ
બની, પઠાણનું ધડ તડફડતું રહ્યું, ગુરુ મોંમાં આંગળી ઘાલીને
ફાટેલી નજરે નિહાળી રહ્યા.

માથું હલાવીને વૃદ્ધ બડબડવા લાગ્યા : 'આહ ! આજ
સમજાયું.  મારો સમય પૂરો થયો, પચાસ વરસની પવિત્ર
તલવારને લાંછન લાગ્યું. શા કારણે આ રક્તપાત? પઠાણને
તૈયારીનો સમય ન દીધો. રે ! આખરની બંદગી કરવાની એક
પલ પણ ન આપી. હાય ! હવે આ હાથ ઉપરથી વિશ્વાસ
ઊઠી ગયો. આ કલંકને તો ધોવું પડશે. આજથી જિદગીનું
એ એક જ છેલ્લું કામ.'


*
મરેલા પઠાણને એક નાનો બેટો હતો. ગુરુએ એને
પોતાની પાસે બેલાવી લીધો. રાતદિવસ પોતાના પેટના
બચ્ચાની માફક એને પાળવા લાગ્યા. પોતાની પાસે જેટલી
જેટલી શાસ્ત્રવિદ્યા ને શસ્ત્રવિદ્યા હતી તે બધી યે ગુરૂએ
પોતે જ પઠાણના બાળકને શીખવી દીધી.

